
сего ради понудихся написати всяк сооузъ сердца моего, и разби[х] 
злѣ аки древяныя младенцы о камень, но боюся господине похваления 
твое[го] на мя. азъ бо есмь яко она смоковница непло[д]ная, не имѣю 
плода покаянию, имѣю бо сердце аки лице безо очію. и бысть оумъ 
мои, аки нощныи вранъ на ны [л. 274] рищи. забдѣхъ и ра[з]сыпахся 
животъ мои, аки хананеискіи царь буестию. и покры мя нищета, яко же 
чермное море гордаго фараона, се же бѣ написахъ ібежа[х] от лица 
художества моего, аки агарь от сар'ры госпожи своея, но видѣхъ госпо­
дине твое добросердіе до себе і притекох ко обычней1 твоей любви.2 

глаголет бо писаніе, просящему оу тебе дай, толкущему отверзай, да 
не лишенъ будеши царствія небеснаго. писано бо есть воз'верзи на 
господа печаль твою і той тя препитает.J [л. 274 об.] княже мои госпо­
дине мои, азъ бо есмь яко трава блещаема и растома на застѣнѣ на 
нее [же] ни солнце сіяетъ ни дождь идетъ. тако же і азъ всѣми оби-
димъ есть, зане ограже[н] страхо[м] грозы твоея аки оплотомъ твердым, не 
возри на мя господине мои аки волкъ на агня, но возри на мя яко 
мати на своего младенца, зане господине кого богъ милуе[т], a мнѣ 
горѣ лютое, друзи мои и ближніи мои, и тіи отвергошася мене, зане 
не поставих пре[д] німи трапезы і многоразличны[х] [л. 275] брашенъ. 
мнози бо при славѣ со мною дружатся, а при напасти яко враги обрѣ-
таются, и паки очима бо плачю[т] со мною, а сердце[м] смѣю[т]ми ся. 
тѣм же не ими другу вѣры ни надѣися на брата, яко же рече соло-
монъ, не дай же ми господи ни богатства ни оубожества, аще ли буду 
богатъ то гордость воспріиму. аще ли оубогъ помышляю на татбу и на 
разбои, тѣм же вопію к тебѣ княже мои господине мои одержимъ азъ 
нищетою, помилуй мя сыне велика[го] князя [л. 275 об.] Владимира, 
да не восплачюся рыдая яко адамъ рая. зане же господине богатъ 
мужъ знаемъ есть і на чюжеи странѣ і друзи4 имѣетъ. а оубогъ и во 
своемъ градѣ ненавидимъ есть, богатый возглаголетъ вси оумолкнутъ, 
и слово его до облакъ во[з]несу[т]. a оубогіи возглаголетъ и вси ему 
возсмѣются, их же ризы свѣтлы тѣхъ и рѣчь честна, княже мои госпо­
дине мои, избави мя от нищеты сія аки птицу от тенята, іли яко овцу 
от волковъ. княже мои господине мои, азъ бо [л. 276] есмь аки древо 
при пути, мнози его посѣкаютъ и во огнь мещутъ. тако же і азъ всѣми 
обидимъ есмь, зане же ограженъ страхо[м] грозы твоея. яко же бо 
олово гинетъ часто на огни разваряемо, тако и человѣкъ приемля мно-
гия бѣды, і никто же може[т] много соли зобати, ни в печали человѣку 
смыслити. злато искушается огне[м], a человѣкъ напастьми. пшеница 
бо много мучима чистъ хлѣ[б] являетъ, a человѣкъ по печали обрѣ-
таетъ оумъ совершенъ. моль ризы изядаетъ [л. 276 об.] а печаль чело­
века, і аще кто в печали человѣка призритъ, то аки студеною водою 
напоитъ его во знойный день, птица бо радуется веснѣ, а младенецъ 
своей матери, весна оукрашае[т] цвѣты землю, а ты оживлявши вся 
человѣки милостію своею, княже мои господине мои, яви ми зракъ 
лица твоего, яко5 глаголъ твои сладо[к], і обра[з] твои красенъ, сла­
дость источаютъ оустнѣ твои, но егда ты веселишися многими брашны, 
а меня помяни сухъ хлѣбъ ядуща. или піешъ сладкое питіе, а меня 
[д. 277] помяни теплую воду піюща. егда[же] лежиши на мягки[х] 
постеляхъ под соболными одѣялы, а меня господине помяни по[д] еди-

1 е переправлено на ѣ. 
'г Здесь оставлено чистое место, где поместились бы две буквы. 
3 Слог тает написан под строкой, под препи. 
і После А поставлен паерок. 
ù Сверху поставлен значок и на полях тем же почерком зане. 


